
TAO TEH KING.








tahan, brangkalih tida gampang boeat mengarti maksoed dari ini peladjaran dengen sapenoehnja.


Aken tetapi barang siapa radjin mengamat-amati pada kakaloetan di mana-mana negri pada djeman sekarang, nanti lantes bisa liat bahoea soember dari itoe segala gontjangan dan perledakan politiek, jang mengenain oeroesan dalem atawa loear negri dari masing-masing bangsa, atsalnja dari lantaran pada pamerentahan ada digoenaken terlaloe banjak atoeran jang membikin penghidoepan rahajat boleh dibilang sama sekalih soedah terlipoet oleh wet; apalagi di djeman sekarang, dimana segala oeroesan jang berhoeboeng sama economie ada ditilik dan diatoer oleh negri, jang tentoeken djoega gadjinja kaoem boeroeh, lamanja djam bekerdja, banjaknja hari mengaso, toendjangan di waktoe sakit atawa menganggoer, dan sabaginja. Laen dari begitoe pada masing-masing golongan ada terdapet persariketan boeat mendjaga kapentingan berame, jang haloeannja kabanjakan kouwkati, kerna aken goena kasenangan atawa kabaekan dari fihaknja, marika tida perdoeliken karoegian dan kasoekeran dari fihak jang laen. Persariketan kaoem boeroeh tida soeka satoe fabriek pake pegawe jang boekan kaoemnja, tida perdoeli itoe orang-orang djadi mati kalaparan. Demikian poen gerakan dari kaoem prampoean jang ingin dapet hak penoeh satjara lelaki dan reboet sasoeatoe pakerdja'an jang marika biasa djalanken, kasoedahannja tjoemah membikin banjak lelaki djadi werkloos. Dan ini samoea ada boeah dari itoe roepa-roepa atoeran aken bikin rahajat djadi pinter, madjoe dan terӓtoer beres menoeroet wet, hingga kabedjikan satjara natuur, jang soedah ber-

